
Laudatio för de Koni 
 
 
 
Scho as chline Bueb esch de Koni i d’Jugi gange 
ond set do esch er vom Tornfieber gfange. 
Im 86zgi het er dänkt, das chan i o 
ond het den d’Jugi sälber öbernoh. 
 
Vier Johr esch er as Jugileiter debi 
drü Johr esch er Protokollführer ond zwöi Johr Bisetzer gsi. 
Im TK het er ou mängs Johr metgmacht, 
be sine Hugoreige het s’Publikum ou emmer glacht. 
 
S’Trampolinsprenge esch em einisch ned guet becho, 
ond sofort het er es „Gschtäutli“ om de Haus öbercho. 
A de Tornfescht het er amigs brilliert, 
wenn er de Witsprong het zellibriert. 
 
Vom Koni gäbs no vöu z’verzöue, 
da wörd aber de ganz obe föue. 
Dorom säge mer jetzt för 26 Johr rächt härzleche Dank 
mer händs guet gha ond händ emmer gfonde de Rank. 
 
S’letscht Johr hämmers leider verpasst 
dorom hämmers da Johr veralasst. 
Als Dank för din langjährige Isatz, wo mer alli anerkenne, 
bett i d’Versammlig de metteme Applaus zom Ehremetgled z’ernenne. 


